
UVOD 

Osnvni zadaci finansijskog sistema svake zemlje su: 

Pružanje usluga plaćanja 

Osiguranje likvidnosti 

Trgovina rizicima 

Finansijski sistem je zasnovan na dvije vrste finansijskih institucija: 



komercijalnim bankama 

osiguravajućim društvima. 

S obzirom na trenutno ekonomsko i finansijsko stanje u našoj zemlji komercijalne banke predstaljaju 
gotovo jedini izvor za finansiranje realnog sektora. U doglednoj budućnosti može se očekivati da će i dalje 
bankarski krediti biti osnovni izvori finansiranja. 

Formiranjem velikog broja banaka Međunarodna zajednica je nastojala postići konkurenciju među 
bankama što treba da dovede do pada kamatnih stopa. Trenutno na tržištu BiH prisutno je ukrupnjavanje 
banaka kako bi se povećao raspoloživi kapital i omogućilo praćenje većih investicionih projekata koji bi 
inicirali rast i zaposlenost. 

2003. god. u BiH poslovalo je 38 banaka od kojih je 27 poslovalo u Federaciji BiH, a u Republici Srpskoj 
11. Indikatori poslovanja komercijalnih banaka još uvijek nisu u skladu sa svjetskim standardima. 
Komercijalne banke još uvijek nisu u mogućnosti da obezbjede likvidnost realnog sektora. Razlog nije 
samo skroman kapital već i kruta pravila valutnog odbora, nepovoljni uslovi kreditiranja, naglašeni 
sistemski rizici i nerazvijeni finansijski instrumenti. 

Uskladu sa pravilima valutnog odbora, Centralna banka ne može kreditirati komercijalne banke i vladu 
BiH i entiteta. Finansijski sektori i privreda BiH nalaze se u paradoksnoj situaciji. Privredu karakteriše 
stanje hroničke nelikvidnosti dok su banke veoma likvidne. 

Individualno bankarstvo obuhvata poslove sa stanovništva, hipotekarne poslove, poslove sa kreditnim 
karticama i razne usluge kojim su namjenjene stanovništvu. 

Institucionalno bankarstvo odnosi se na poslove kreditiranja nefinansijskih organizacija, finansijskih 
organizacija i državnih agencija. 

POKAZATELJI POSLOVANJA BANAKA U BiH 

OSNOVNE STRATEGIJE KAMATNIH STOPA 

Kamate u tržišnoj ekonomiji vrše tri osnovne funkcije. Prva funkcija kamate je da predstavlja naknadu za 
odlaganje potrošnje odnosno za akumuliranje finansijskih aktiva. Druga funkcija se odnosi na kamatu kao 
element cijene kapitala. Treća funkcija kamate odnosi se na alokaciju imovine privrede i stanovništva 
između domaćih finansijskih aktiva, stranih finansijskih aktiva i robe koja se drži u cilju zaštite od inflacije. 
Domaća kamatna stopa djeluje u kombinaciji sa stopom prinosa na strane finansijske aktive, očekivanim 
promjenama deviznog kursa i očekivanom stopom inflacije na alokaciju imovine domaćih transaktora. 

